
Inngangur 
Hér má sjá ársskýrslu Naustaskóla fyrir annað starfsár Naustaskóla, 2010-2011.  
Skólinn gefur árlega út rit af þessu tagi, markmiðið með því er að taka saman og miðla 
upplýsingum um skólastarfið, kynna þau verkefni sem unnið er að hverju sinni og skrá 
þannig um leið sögu skólans frá upphafi.  Jafnframt er útgáfa ársskýrslu þáttur í 
formlegu sjálfsmati skólans enda ætlunin að koma á framfæri mati á því hvernig til 
hefur tekist með ýmsa þætti starfsins, og hugmyndum að úrbótum.  Skýrslan er birt á 
heimasíðu skólans og dreift til starfsmanna, skólaráðs, skólanefndar og skóladeildar 
Akureyrarbæjar. 
       Ágúst Jakobsson, skólastjóri 

 

Stefna Naustaskóla 
Starfið innan skólans er byggt á stefnu hans sem sett er fram sem leiðarljós fyrir 
skólastarfið, þ.e. hvert hlutverk skólans er,  hvaða framtíðarsýn við höfum fyrir skólann 
okkar og hvaða markmið við viljum helst hafa í huga með starfinu.  Stefnan var mótuð í 
samvinnu við fulltrúa foreldra á grunni undirbúningsvinnu sem fram fór fyrir stofnun 
skólans.  Hún byggir einnig á skólastefnu Akureyrarbæjar sem samþykkt var í 
bæjarstjórn árið 2005 en þá stefnu má finna á heimasíðu skóladeildar Akureyrarbæjar 
http://skoladeild.akureyri.is 

Hlutverk 

Hlutverk skólans er að stuðla að alhliða þroska allra nemenda, að mennta ábyrga og 
hæfa þjóðfélagsþegna sem geta tekið virkan þátt í þróun samfélagsins og stundað 
frekara nám.  Allir skulu öðlast alhliða menntun og fá hvatningu til náms í samræmi við 
þroska sinn og áhuga.  Skólinn er mennta- og þjónustustofnun sem sinnir hlutverki sínu 
í náinni samvinnu við heimilin með það að markmiði að tryggja farsælt skólastarf, 
almenna velferð og öryggi nemenda.  

Framtíðarsýn 

Naustaskóli verði framsækinn 500 nemenda grunnskóli, kunnur fyrir kraftmikið og vel 
heppnað skólastarf með sérstakri áherslu á að koma til móts við hvern og einn nemanda. 
Nemendur skólans verði lífsglaðir, sjálfstæðir og sjálfsöruggir.  Skólinn eigi gott 
samstarf við heimilin og samfélagið. 
 

Áherslur skólans 
 

 Námsaðlögun 
Markmið:  Skólinn mæti þörfum nemenda í námi 
  Nemendur verði sjálfstæðir og taki ábyrgð á námi sínu 
  Allir nemendur taki stöðugum framförum  
 
Leiðir:   Einstaklingsáætlanir að hluta 

Fjölbreyttar kennsluaðferðir 
Þemavinna / smiðjur 
Námsstöðvar 
Áhugasviðsvinna 
Reglubundið og fjölbreytt mat á vinnu nemenda 
Markviss starfsþróun og endurmenntun starfsmanna 

  

    N ámsaðlögun 
    A thvarf 
    U mhyggja/virðing 
    S amvinna  
    T áp og fjör 
    A llir með! 
      S K Ó L I 

 Athvarf 
Markmið:  Nemendum líði vel í skólanum 

Forráðamenn og nemendur eigi aðgang að ráðgjöf og stuðningi 
Skólinn sé miðstöð fyrir íbúa hverfisins 
 

Leiðir:  Vingjarnlegt og áhugavert umhverfi 
  Góður aðbúnaður og aðstaða 
  Góður og hollur matur 
  Vel menntað og vingjarnlegt starfsfólk 
  Gott samstarf við íbúa, félög og fyrirtæki í hverfinu 
 

 Umhyggja og virðing 
Markmið:  Samskipti í skólasamfélaginu byggist á virðingu og umhyggju 

Nemendur læri að bera virðingu og umhyggju fyrir sjálfum sér, öðrum og 
umhverfinu 
 

Leiðir:   Jákvæð agastefna – samstaða um gildi 
  Markviss notkun bekkjafunda 
  Aldursblöndun nemenda / sveigjanleg hópaskipting 
  Jafnréttisstefna 
  Umhverfisstefna 
 

 Samvinna 
Markmið:  Starfsmenn, foreldrar og nemendur taki þátt í ákvörðunum 
  Foreldrar séu virkir þátttakendur í námi barna sinna 
  Skólinn lúti markvissri stjórnun sem byggi á kunnri stefnu 
   
Leiðir:   Gott upplýsingastreymi  
  Skólaþing 

Teymiskennsla 
Mannauðurinn innan skólans sé virkjaður 
Foreldrar virkjaðir til þátttöku 

    

 Táp og fjör 
Markmið:  Nemendur og starfsmenn séu glaðir í starfi sínu innan skólans 
  Að það sé gaman í skólanum! 

Skólinn stuðli að hreysti nemenda 
 
Leiðir:   Fjölbreytni og sveigjanleiki í starfinu 
  Nægileg hreyfing og útivera fyrir nemendur 
  Söngur og leikur ríkulegur þáttur í skólastarfinu 
  

 Allir með! 
Í námi 
  Í starfi 
  Í leik 
  Í ákvörðunum  

Naustaskóli 2010-2011 
Heimilisfang: Hólmatún 2, 600 Akureyri  
Kennitala: 530109-0110 
Sími: 460-4100 
Sími í frístund: 460-4111 
Netfang: naustaskoli@akureyri.is 
Heimasíða: http://naustaskoli.is  
Skólastjóri: Ágúst Frímann Jakobsson agust@akureyri.is     
Deildarstjóri: Bryndís Björnsdóttir dis@akmennt.is  
Fjöldi nemenda: 200 í skólabyrjun, 194 í skólalok 
Fjöldi starfsmanna: 35 í u.þ.b. 32 stöðugildum. 
 
Naustaskóli hóf starfsemi haustið 2009 með 153 nemendur í 1.-7. bekk.  Skólinn er 
staðsettur í Naustahverfi, við hlið leikskólans Naustatjarnar sem var fyrsta húsið sem 
reis í hverfinu og tók til starfa haustið 2003.  
Skólaárið 2010-2011 voru nemendur um 200 í 1.-8. bekk.  Skólinn verður orðinn 
heildstæður grunnskóli með 1.-10. bekk haustið 2012.  Fyrstu árin er auk þess í húsnæði 
skólans, ein deild frá leikskólanum Naustatjörn, og er hún jafnan skipuð elstu börnum 
leikskólans.  

 

Húsnæðismál 

Fyrri áfangi húsnæðis Naustaskóla var tekinn í notkun þegar skólinn hóf starfsemi 
haustið 2009. Þar er að finna heimasvæði sem ætluð eru 1.-7. bekk, heimasvæði 
Frístundar, forstofu og fatahengi yngsta stigs, tónlistarstofu, heimilisfræðistofu og 
húsnæði sem síðar mun hýsa eldhús en það rými er nýtt sem smíðastofa í bili. 
Eftir er því að reisa síðari áfanga skólans en hann mun fullbyggður rúma 500 nemendur. 
Til að byrja með er húsnæði skólans að nokkru leyti nýtt á annan hátt en hönnun gerir 
ráð fyrir.  Þar má nefna að deild frá leikskólanum Naustatjörn er til húsa þar sem gert er 
ráð fyrir aðalaðsetri Frístundar (síðdegisgæslu), Frístund nýtir þess í stað kennslusvæði 
1.-3. bekkjar eftir að kennslu lýkur. Herbergi sem ætlað var til afnota fyrir foreldra er 
nýtt sem aðstaða skólahjúkrunarfræðings, aðstöðu stjórnenda, ritara, bókasafni, 
kaffistofu og samkomusal er komið fyrir á efri hæð skólans þar sem gert er ráð fyrir 
kennslurýmum í framtíðinni, smíðastofa er sem fyrr segir í ”framtíðareldhúsi” skólans 
og vinnurými kennara voru í vetur í þremur rýmum sem sum hver eru ætluð til kennslu. 
Vorið 2011 hófust framkvæmdir við seinni áfanga skólahúsnæðisins.  Að loknu útboði 
var samið við fyrirtækið SS-Byggi um framkvæmdina. Um er að ræða 3.900 m² 
byggingu sem mun hýsa heimasvæði 8.-10. bekkja, námsver, félagsaðstöðu nemenda, 
sérgreinastofur (fyrir smíðar, textílmennt og myndmennt), starfsmanna- og 
stjórnunarrými, samkomusal, matsal, bókasafn, forstofu og fatahengi miðstigs, 
aðalinngang skólans og fatahengi unglingastigs, búningsklefa og íþróttahús. Reiknað er 
með að álma sem hýsir unglingastig og sérgreinastofur verði tekin í notkun haustið 2012 
og að byggingu skólans verði að fullu lokið 2014. Framkvæmdahraði tekur mið af þörf 
fyrir skóla og leikskóla í hverfinu. Ákveðið var að bjóða út uppsteypu og 
utanhússfrágang á vordögum 2011 og uppsteypu skal lokið á árinu 2013. Í byrjun árs 
2012 er áætlað að bjóða út innanhússfrágang á unglingastigs- og verkgreinaálmunni sem 
er um 900 m². Síðasti hlutinn hefur ekki verið tímasettur. Heildarkostnaður við seinni 
áfanga er áætlaður um 1,1 milljarður króna. 
Teikningar af skólahúsnæðinu má nálgast á heimasíðu skólans.  

Skólinn í tölum 
Eftirfarandi tölur lýsa úthlutuðum stöðuheimildum og stöðu mála við upphaf skólaárs.  

 09-10 10-11  11-12 12-13 

Fjöldi nemenda 153 200   
Fjöldi almennra kennslustunda 275 378   
Fjöldi almennra kst. pr. nem. 1,797 1,890   
Fjöldi sérkennslustunda 45 84   
Fjöldi sérkennslust. pr.nem. 0,294 0,420   
Fjöldi umsjónarkennara 10 12   
Meðaltal nemenda pr. umsj.kennara 15,3 16,67   
Fjöldi barna í Frístund 58 71   
Fjöldi stöðugilda við stjórnun 1,60 1,61   
Fjöldi stöðugilda í kennslu 12,3 17,76   
Hlutfall réttindakennara  ( %) 100% 100%   
Kynjahlutföll starfsmanna kvk/kk % 74 / 26 74 / 26   
Stöðugildi stuðningsfulltrúa 1,40 2,93   
Stöðugildi skólaliða 2,18 3,64   
Stöðugildi vegna námsráðgjafar 0,25 0,40   
Stöðugildi vegna Frístundar 1,28 2,24   
Stöðugildi vegna bókasafns 0,50 0,50   
Stöðugildi vegna eldhúss 1,40 1,74   
Stöðugildi vegna húsvörslu 1 1   
Stöðugildi vegna ritarastarfa 0,80 0,80   
Tölvur alls 47 50   
Tölvur fyrir nemendur 30 30   
Nemendur pr tölvu 5,1 6,67   
Tölvur í stjórnun og kennslu 17 20   
Kennarar pr. tölvu 1 1   
Hlutfall nemenda í mötuneyti 100% 97%   
Hlutfall nemenda í ávaxtaáskrift 87% 79%   
Árangur á samr.pr. í 4.b. (mt. ís/stæ) 30,55 26,55   
Árangur á samr.pr. í 7.b (mt. ís/stæ) 25,90 24,15   
Árangur á samr.pr. í 10.b(mt. ís/stæ)     
Stærð húsnæðis 2338 fm 2338 fm   

 

Nemendur 

Umsjónarhópar: Drengir: Stúlkur: Alls: Umsjónarkennari 
1.JFÞ 8 7 15 J. Freydís Þorvaldsdóttir 
1.LÞ 9 8 17 Lilja Þorkelsdóttir 
2/3.BDH 7 10 17 Brynja D. Hermannsdóttir 
2/3.HJ 8 7 15 Halla Jóhannesdóttir 
2/3.ILÓ 10 7 17 Inga Lilja Ólafsdóttir 
2/3.YHH 10 6 16 Yrsa Hörn Helgadóttir 
4/5.GEG 8 9 17 Gunnþór E. Gunnþórsson 
4/5.HÁ 8 10 18 Heimir Örn Árnason 
4/5.SJ 7 10 17 Sigurlaug Jónsdóttir 
6/7.ÁG 9 9 18 Ása Katrín Gunnlaugsdóttir 
6/7.ÞS 5 12 17 Þóra Ýr Sveinsdóttir 
8.KH 8 8 16 Karl Hallgrímsson 
 97 103 200   

Árgangaskipting: Drengir: Stúlkur: Alls: 
Árg. 1997 (8.b) 8 8 16 
Árg. 1998 (7.b) 9 8 17 
Árg. 1999 (6.b) 5 13 18 
Árg. 2000 (5.b) 9 14 23 
Árg. 2001 (4.b) 14 15 29 
Árg. 2002 (3.b) 18 13 31 
Árg. 2003 (2.b) 17 17 34 
Árg. 2004 (1.b) 17 15 32     
 97 103 200  (miðað við stöðu 1. september) 

 

Starfsfólk 

Nafn      Starfsheiti  Meginstarfssvið 
Aðalheiður Reynisdóttir  Iðjuþjálfi  þjálfun/kennsla/ráðgjöf 
Aðalheiður Skúladóttir  Námsráðgjafi  ráðgjöf / kennsla 
Agnes Þorleifsdóttir   Stuðningsfulltrúi stuðningur við nemendur 
Ágúst Frímann Jakobsson  Skólastjóri  stjórnun   
Ása Katrín Gunnlaugsdóttir  Kennari  6.-7. bekkur / textílmennt 
Bryndís Björnsdóttir   Deildarstjóri  stjórnun/sérkennsla 
Brynja Dögg Hermannsdóttir  Kennari  2.-3. bekkur / heimilisfræði 
Elva Rósa Helgadóttir   Skólaliði  gæsla/ræsting 
Guðrún Huld Gunnarsdóttir  Ritari   afgreiðsla / upplýsingar 
Guðrún Valdís Eyvindsdóttir  Skólaliði  gæsla/ræsting 
Gunnar Smári Björgvinsson  Skólaliði  gæsla/ræsting 
Gunnþór Eyfjörð Gunnþórsson Kennari  4.-5. bekkur / heimilisfræði 
Gyða Björk Aradóttir   Stuðningsfulltrúi stuðningur við nemendur 
Hafdís Björg Bjarnadóttir  Þroskaþjálfi  þjálfun/kennsla/ráðgjöf 
Halla Jóhannesdóttir   Kennari  2.-3. bekkur / myndmennt 
Harpa Hrönn Gunnarsdóttir  Skólaliði  eldhússtörf 
Harpa Mjöll Hermannsdóttir  Stuðningsfulltrúi stuðningur við nemendur 
Heimir Örn Árnason   Kennari  4.-5. bekkur / uppl.tækni 
Helga Ólöf Finnbogadóttir  Skólaliði  eldhússtörf 
Hrafnhildur Stefánsdóttir  Forst.m. Frístundar umsjón með Frístund 
Hugrún H. Sigurbjörnsdóttir  Skólaliði  gæsla/ræsting 
Inga Lilja Ólafsdóttir   Kennari  2.-3. bekkur 
Ingibjörg S. Ingimundardóttir  Skólahjúkrunarfr. (starfsm. heilsugæslu) 
Ingólfur Valur Ívarsson  Umsjónarmaður húsvarsla 
J. Freydís Þorvaldsdóttir  Kennari  1. bekkur 
Jón Eymundur Berg   Skólaliði  gæsla/ræsting 
Karl Hallgrímsson   Kennari  8. bekkur / tónmennt 
Kolbrún Eva Helgadóttir  Skólaliði  gæsla/ræsting 
Kolbrún Sigurðardóttir  Skólaliði  gæsla/ræsting 
Lilja Þorkelsdóttir   Kennari  1. bekkur 
Sandra Mjöll Tómasdóttir  Stuðningsfulltrúi stuðningur við nemendur 
Sigurlaug Jónsdóttir   Kennari  4.-5. bekkur / myndmennt 
Snorri Bergþórsson   Kennari  íþróttakennsla / útiskóli 
Yrsa Hörn Helgadóttir  Kennari  2.-3. bekkur / heimilisfr. 
Þóra Ýr Sveinsdóttir   Kennari  6.-7. bekkur / áhugasvið 
Örlygur Þór Helgason   Kennari  íþróttakennsla 

Fjármál 

Fyrir fjárhagsárið 2010 voru niðurstöðutölur Naustaskóla eftirfarandi: 
 

 
 

Eins og sjá má voru nokkur frávik frá fjárhagsáætlun. Tekjur og vörukaup voru nokkuð 
vanáætlaðir flokkar, munar þar mest um tekjur og kostnað vegna mötuneytis. Í heildina 
fór rekstur skólans óverulega fram úr áætlun eða um 0,34%.  Má nefna í því sambandi 
að kostnaður við rafmagn og hita varð samtals um 1.100.00 kr. meiri en áætlun gerði ráð 
fyrir.  
Þegar árið 2011 er hálfnað er útlit fyrir að reksturinn sé í járnum, en gera má ráð fyrir að 
nýir kjarasamningar geti sett strik í reikninginn á síðari hluta ársins. Samþykkt áætlun 
ársins 2011 er sem hér segir:  

  
 

Vettvangsferðir og heimsóknir 

Nemendur fóru nokkuð í vettvangsferðir og fengu heimsóknir frá ýmsum aðilum.  
Varðandi atburði hjá einstökum námshópum vísast til skrifa kennarateymanna aftar í 
skýrslunni.  Meðal þeirra heimsókna sem skólanum bárust sem heild má nefna 
eftirfarandi:  

 Þorgerður Þráinsson rithöfundur kom og las fyrir nemendur.  
 Starfsmannahópar úr Borgaskóla, Sjálandsskóla, Dalvíkurskóla, Snælandsskóla 

og Vesturbæjarskóla komu í heimsókn og kynntu sér starfið í skólanum.  
 Nokkrar heimsóknir voru erlendis frá, á haustdögum kom til okkar hópur 

erlendra kennaranema frá ýmsum löndum, hópur danskra kennaranema kom og 
dvaldi hjá okkur einn dag, fjórir sænskir kennarar komu í heimsókn á vordögum 
og þegar skóla var lokið kom hópur skólafólks frá Randers í heimsókn og 
skoðaði skólann.  

 Skólanefnd Akureyrarbæjar heimsótti skólann.  
 Tveir kennaranemar á 1. ári komu í skólann í tvo daga, síðar um veturinn dvöldu 

fjórir kennaranemar í skólanum í viku við vettvangsnám. Tveir kennaranemar á 
lokaári voru í vettvangsnámi á haustönn, þroskaþjálfanemi og 
hjúkrunarfræðinemi voru einnig hjá okkur í vettvangsnámi.  

 Nokkrir nemendur frá MA og VMA komu og kynntu sér skólann, stefnu og 
starfshætti auk þess sem sumir þeirra sáu um fræðslu fyrir nemendur um 
afmarkaða þætti og var þar um að ræða hluta af þeirra námi. 

Ýmsir viðburðir í skólastarfinu 

 Samverustundir voru haldnar tvisvar í viku að jafnaði þar sem allir nemendur 
skólans komu saman. Sungnir voru söngvar af ýmsu tagi, skólastjórnendur nýttu 
stundum tækifærið til að koma á framfæri upplýsingum eða ábendingum og 
nemendur sýndu atriði af ýmsu tagi sem þeir höfðu æft, námshópar skiptust á að 
hafa atriði en einnig var nokkuð um að nemendur kæmu með atriði að eigin 
frumkvæði.  

 Norræna skólahlaupið. Hlaupinn var hringur upp í Naustaborgir og til baka. Allir 
nemendur tóku þátt.  

 Útivistardagur. Í september var einn dagur helgaður útivist, þá fóru allir 
nemendur og starfsmenn skólans í Naustaborgir þar sem dvalið var við ýmsa 
leiki og útivist.  

 Böll. Tvisvar sinnum héldu eldri nemendur skólans böll, að auki var svo ball á 
vorhátíðinni í umsjón nemendaráðs.  

 Kjörfundur. Nemendur 4.-8. bekkjar kusu fulltrúa í nemendaráð. Framboðsræður 
og formlegar kosningar fóru fram.  

 Rýmingaræfing. Brunakerfið prófað og skólinn rýmdur.  
 Hæfileikakeppni nemenda. Fjórum sinnum yfir 

veturinn héldu nemendur í 4.-8. bekk 
hæfileikakeppni.  Í þrjú skipti var um að ræða 
áhugasviðsverkefni nemenda sem fólst í að 
skipuleggja keppnina en aðrir nemendur komu með 
ýmis atriði til að sýna. Fjórða hæfileikakeppnin var 
svo í umsjón nemendaráðs og alfarið skipulögð af 
fulltrúum ráðsins.  Þau kusu að kalla hana N-faktor 
og var hún haldin undir vorið með miklum 
glæsibrag.   

 Litlujól. Litlujólin voru haldin á “hefðbundinn” hátt 
með stofujólum og síðan jólatrésskemmtun, 
helgileik og tilheyrandi.  

 Árshátíð skólans var haldin 24. febrúar.                                                               
Á árshátíðinni voru fjórar sýningar, fyrst sýndu 
nemendur úr 1.,3. og 8. bekk, þá nemendur úr 1.,2. og 8. bekk, því næst 4-5b, og 
6-7. bekkur og síðast 4-5., 6-7. og 8. bekkur. Kaffihlaðborð var eftir hverja 
sýningu.  Árshátíðin tókst prýðilega og var góð mæting meðal foreldra og 
annarra aðstandenda nemenda.  

 Skíðadagur. Þann 23. mars fóru allir nemendur skólans upp í Hlíðarfjall einn dag 
og renndu sér.  

 Skólabúðaferð 7. bekkjar.  7. bekkur fór í skólabúðir að Reykjum 11.-15. apríl.  
 Gisting í skólanum. 6. bekkur gisti í skólanum eina nótt meðan 7. bekkur dvaldi 

í skólabúðum.  
 Skólabúðaferð 4. bekkjar. Nemendur 4. bekkjar fóru í þriggja daga ferð í 

skólabúðir í Bárðardal.  Skipulagt og framkvæmt með fulltingi foreldra.  
 Öðruvísi dagar.  Nokkrum sinnum var fyrirskipuð tilbreyting í klæðaburði eða 

háttum, má þar nefna bleikan dag, náttfatadag, ullarfatadag og höfuðfatadag.  
 Þemadagar.  Tvisvar um veturinn voru þemadagar nokkra daga í senn, þar sem 

nemendur störfuðu í aldursblönduðum hópum.  Fyrra skiptið var í desember og 
nefndust þeir dagar "umhyggju- og samvinnudagar", en hitt skiptið var síðustu 
daga ársins og nefndust þeir "táp og fjördagar".  Þemadagarnir tókust afar vel og 
var mikil ánægja með þá.   

     Kolfreyja sigurvegari N-faktor 

 Nemendadagurinn.  
Föstudagurinn 28. janúar var 
með óhefðbundnu sniði 
en þá var svokallaður 
"nemendadagur".  Fulltrúar í 
nemendaráði skólans höfðu 
áður skipulagt daginn en 
hann fólst í því að 
nemendaráðið tók við stjórn 
efri hæðar skólans og stýrði 
skólastarfinu hjá 4.-8. bekk 
fyrir hádegi.  Var ýmislegt 
brallað og fengu starfsmenn 
m.a. að "kenna á eigin 
meðölum" og þurftu að þola útivist, gæðahring (bekkjarfund), danskennslu, 
íþróttakennslu og að taka þátt í hæfileikakeppni.  Þetta var stórskemmtilegur 
dagur og er án efa kominn til að vera sem árlegur viðburður í Naustaskóla..  

 Unicef-dagurinn.  Í samstarfi við Unicef á Íslandi stóðum við fyrir viðburði þar 
sem nemendur hreyfðu sig gegn áheitum foreldra og söfnuðu með því 
fjármunum fyrir Unicef hreyfinguna.  Þetta tókst afar vel og söfnuðust liðlega 
190.000 kr.  

 Vorhátíð.  Haldin var vegleg 
vorhátíð í samstarfi við 
Foreldrafélag og Hverfisnefnd.  
Dagskráin var með þeim hætti 
að byrjað var í Naustaborgum 
með ýmsa leiki, pylsur o.fl. en 
svo fluttist dagskráin inn í 
skólann þar sem seldar voru 
kaffiveitingar, haldin var 
tombóla o.fl. og endað með 
böllum fyrir nemendur. Afar 
vel heppnuð hátíð.  

 

Skólatími / stundaskrár 

Í vetur hófst kennsla kl. 8:15 að morgni og lauk kl. 13:15 hjá 1.-3. bekk en nokkru síðar 
hjá eldri bekkjunum þrjá daga í viku.  Kennslustundafjöldi í hverjum árgangi var sem 
hér segir: Kenndar voru 30x40mínútur í 1.-3. bekk, 33x40 mínútur í 4.-5. bekk, 35x30 
mínútur í 6.-7. bekk og nemendur í 8. bekk voru í skólanum sem svarar 37x30 mínútum.  
Stundaskrár voru annars unnar á þann hátt að stjórnendur settu upp ákveðinn ramma 
með íþrótta- og sundtímum og fleiri þáttum sem krefjast samhæfingar, en hvert 
kennarateymi fyrir sig bjó til og skipulagði stundaskrá síns hóps að öðru leyti.  
Sýnishorn af stundaskrám námshópa má finna í viðauka þessarar skýrslu.  

Skóladagatal 

Stjórnun 

Skólastjóri er forstöðumaður skólans og ber ábyrgð á starfi hans. Hann stjórnar 
skólanum ásamt deildarstjóra, sem er staðgengill skólastjóra, og í sameiningu veita þeir 
skólanum faglega forystu. Stjórnendur hafa með sér verkaskiptingu sem er í grófum 
dráttum eins og sést hér að neðan en hefur að öðru leyti verið í mótun. 
Skólastjóri:  Ágúst Jakobsson Deildarstjóri:  Bryndís Björnsdóttir 
Umsjón með starfi í 4.-8. bekk Umsjón með starfi í 1.-3. bekk 
Starfsmannamál og fjármál  Stoðþjónusta 

 

Skipurit 

 

 
 

Skólaráð 

Skólaráð starfar við skólann skv. grunnskólalögum.  Ráðið er samráðsvettvangur 
skólastjóra og skólasamfélagsins um skólahaldið. Skólaráð tekur þátt í stefnumörkun 
fyrir skólann og mótun sérkenna hans. Það fjallar um skólanámskrá skólans, árlega 
starfsáætlun, rekstraráætlun og aðrar áætlanir um skólastarfið. Skólaráð skal fá til 
umsagnar áætlanir um fyrirhugaðar meiri háttar breytingar á skólahaldi og starfsemi 
skóla áður en endanleg ákvörðun um þær er tekin. Skólaráð fylgist almennt með öryggi, 
aðbúnaði og almennri velferð nemenda. Þá hefur skólaráð Naustaskóla einnig tekið þátt 
í umræðum um ráðningar millistjórnenda og kennara.   
Skólaráð er skipað níu einstaklingum til tveggja ára í senn, tveimur fulltrúum kennara 
ásamt einum fulltrúa annars starfsfólks í viðkomandi skóla, tveimur fulltrúum nemenda 
og tveimur fulltrúum foreldra, auk skólastjóra sem stýrir starfi skólaráðs og ber ábyrgð á 
stofnun þess. Að auki starfar með ráðinu fulltrúi grenndarsamfélagsins og er það fulltrúi 
hverfisnefndar Naustahverfis.  
Skólaárið 2010-2011 skipuðu eftirtaldir skólaráð Naustaskóla: 
Ágúst Jakobsson skólastjóri, Bryndís Björnsdóttir deildarstjóri, Brynja Dögg 
Hermannsdóttir fltr. kennara, Heimir Örn Árnason fltr. kennara, Gyða Björk Aradóttir 
fltr. starfsfólks, Sara Stefánsdóttir fltr. foreldra, Vaka Óttarsdóttir fltr. foreldra, Björk 
Guðmundsdóttir fltr. hverfisnefndar, Hrannar Þór Rósarsson fltr. nemenda, Tumi Hrafn 
Kúld fltr. nemenda.  
Skólaráð fundaði 11 sinnum á skólaárinu, fundargerðir eru birtar á heimasíðu skólans.  

Teymi - fundir 
Kennarar skólans starfa í teymum.  Kennarar 1. bekkjar mynda eitt teymi, einnig 
kennarar í 2.-3. bekk, kennarar í 4.-5. bekk og kennarar í 6.-8. bekk.  Teymin starfa 
sameiginlega að kennslu sinna nemendahópa og bera ábyrgð á skipulagningu hennar.  
Deildarstjóri starfar með teymum 1.-3. bekkjar en skólastjóri með teymum 4.-8. bekkjar. 
Þá starfa aðrir starfsmenn skólans einnig með teymunum eftir atvikum og funda 
reglulega með þeim.  
Fyrirkomulag funda var með þeim hætti að einu sinni í viku var starfsmannafundur og í 
framhaldi af honum deildafundir (á mánudögum) og vikulega voru kennarafundir (á 
fimmtudögum).  Eftir áramót var tekið upp það fyrirkomulag að þriðju hverja viku 
funduðu stjórnendur með hverju teymi fyrir sig og féllu deildarfundir niður þær vikur í 
staðinn.  Þessir fundir stjórnenda með einstökum teymum féllu í góðan jarðveg og voru 
afar gagnlegir og verður þeim tvímælalaust haldið áfram.   

 
 
Nemendaráð 

Nemendur í 4.-8. bekk kusu nemendaráð vetrarins á formlegum kjörfundi.  Eftirtaldir 
nemendur voru kjörnir: 

 Hrannar Þór Rósarsson 8. bekk - formaður 
Tumi Hrafn Kúld 8. bekk 
Brynjar Helgason 7. bekk 
Ugla Snorradóttir 6. bekk 
Freyr Jónsson 5. bekk 
Bjarney Guðrún Jónsdóttir 4. bekk 

Varamenn í nemendaráði voru: 
Elvar Reykjalín 8. bekk 
Erna Helgadóttir 7. bekk 
Ásgeir Tumi Ingólfsson 6. bekk 
Petra Reykjalín 5. bekk 
Birgir Baldvinsson 4. bekk 

Nemendaráð fundaði 6 sinnum yfir 
veturinn og lét ýmis mál til sín taka.  Má þar nefna að ráðið setti sér starfsreglur sem 
jafnframt eru lög Nemendafélags skólans (reglurnar má finna á heimasíðu skólans), þá 
skipulagði ráðið nemendadaginn og hæfileikakeppnina N-faktor sem greint er frá hér 
framar í skýrslunni. Þá kom nemendaráð með ábendingar um ýmsa þætti s.s. um 
æskileg búnaðarkaup fyrir nemendur, breytingar á skipulagi fyrir fótboltavöll o.fl.  
Fulltrúar 8. bekkjar sátu fundi skólaráðs fyrir hönd nemendaráðs.  
 

 
 
Trúnaðarmenn  
Trúnaðarmaður kennara var Gunnþór E. Gunnþórsson en trúnaðarmaður annarra 
starfsmanna var Gyða Björk Aradóttir. Öryggistrúnaðarmaður var Jón E. Berg.  

Kennsluskipan  

Skipulag og kennsluhættir Naustaskóla markast af stefnu og markmiðum skólans. 
Áhersla er á námsaðlögun en við skilgreinum hana sem ”viðleitni til að koma til móts 
við þarfir, áhuga og getu hvers og eins nemanda”.  
 
Leitast er við að leggja viðfangsefni í hverri grein fram á fjölbreyttan hátt þannig að þau 
höfði til allra nemenda. Áhersla er lögð á skapandi viðfangsefni og að sérhver nemandi 
noti þá hæfileika sem hann býr yfir.  Aðalnámskrá grunnskóla er lögð til grundvallar 
námsmarkmiða fyrir nemendur. Lagt er upp með að tímafjöldi nemenda í hverjum 
árgangi og í hverri námsgrein sé í samræmi við viðmiðunarstundaskrá 
menntamálaráðuneytisins en kennarar hafa svigrúm til að skipuleggja kennslu sína 
þannig að áherslur á námsgreinar og viðfangsefni séu mismunandi eftir vikum og 
tímabilum skólaársins.  
 
Í starfsáætlun skólans 2010-2011 var að finna eftirfarandi lýsingu á kennsluskipan í 
skólanum: 
Leitast er við að mæta þörfum nemenda á kennslusvæðum með námsaðlögun eins og 
framarlega er kostur. Nemendur eru ekki teknir út af heimasvæðum sínum til 
stuðningskennslu nema í algjörum undantekningartilfellum, þess í stað er lögð áhersla 
á fyrirbyggjandi starf með samvinnu kennara og teymisvinnu. Kennarar, 
stuðningsfulltrúar, iðjuþjálfi, þroskaþjálfi og skólastjórnendur vinna saman að því að 
skipuleggja hvetjandi námsumhverfi, leita lausna, veita ráðgjöf og leita sér ráðgjafar 
utan skólans þegar þess gerist þörf. 
Frá og með 2. bekk er nemendum kennt í aldursblönduðum hópum, til að leggja áherslu 
á að allir eru einstakir, að það sé eðlilegt að nemendur séu á mismunandi stöðum í 
náminu og til að efla félagsþroska þeirra, auka umburðarlyndi og auka sveigjanleikann 
í skólastarfinu.  
 

Skipta má vikulegu skipulagi/stundaskrá í nokkra flokka; 
a) Umsjónartími / fundir / samverustundir; Flestir dagar hefjast með því að 
umsjónarkennari fundar með sínum umsjónarhópi um það sem efst er á baugi hverju 
sinni, þrjá daga í viku er um langa samverustund að ræða (gæðahring/bekkjarfund) þar 
sem umsjónarhópurinn ræðir saman og nemendur æfa m.a. samskiptahæfni sína, en tvo 
daga í viku er samverustund allra nemenda skólans þar sem þeir leika og syngja saman. 
b) Vinnustundir; Flestar kennslulotur á stundatöflum nemenda heita einfaldlega 
vinnustundir en þá vinna nemendur og kennarateymi hvers aldurshóps saman að 
náminu. Þá vinna nemendur stundum skv. einstaklingsáætlunum sem þeir búa til í 
samráði við sinn umsjónarkennara (meira er um þessa aðferð eftir því sem nemendur 
eldast) en þar er megináherslan á íslensku og stærðfræði en einnig er að hluta unnið í 
öðrum greinum s.s. náttúru– og samfélagsfræði, tungumálum o.fl.  Þarna vinna 
nemendur að hluta einir, að hluta í hóp, stundum á ákveðnum námsstöðvum, stundum 
úti o.s.frv., allt eftir því sem verkefni krefjast og hvað hentar hverjum og einum. 
c) Smiðjur; Verklegar greinar eru kenndar í svokölluðum ”smiðjum” þar sem kennarar 
skólans skipta með sér verkum í kennslunni og nýta sérþekkingu sína. Í smiðjunum fá 
nemendur því kennslu í heimilisfræði, smíðum, textílmennt, myndmennt, tónmennt og 
upplýsingatækni auk þess sem þeir fá tækifæri til að vinna að áhugasviðsverkefnum.  
Með áhugasviðsverkefnum er átt við að nemendur velja sér viðfangsefni til að kynna sér 
eða dýpka þekkingu sína á og gera samning um þá vinnu við kennara og í sumum 
tilfellum við foreldra. 
d) Þemavinna; Með þemavinnu er átt við verkefni sem unnin eru út frá einu ákveðnu 
viðfangsefni þar sem námi í samfélagsgreinum, náttúrufræði, upplýsingatækni, lífsleikni 



Naustaskóli                                                                                                 Ársskýrsla 2010-2011 

 

 
 - 16 - 

og listgreinum er fléttað saman. Í þess konar vinnu gefast tækifæri til fjölbreyttra 
vinnubragða og mismunandi nálgunar fyrir hvern og einn. Í þemavinnunni vinna  oftast 
saman sömu árgangar og venjulega, þ.e. 2./3., 4./5., 6./7. og 8., hvert kennsluteymi 
skiptir vetrinum í nokkur tímabil og á hverju tímabili verða ákveðin þemu í gangi. 
Nokkra daga yfir veturinn verður nemendum hins vegar blandað enn meira og þá vinna 
allir nemendur skólans að sömu þemum.   
e) Íþróttir og sund; Sund er kennt í Sundlaug Akureyrar, hver nemandi fer vikulega í 
sund.  Nemendur í 1.-3. bekk fara einu sinni í viku í íþróttir í Íþróttahúsinu við 
Laugagötu en nemendur í 4.-8. bekk fara vikulega í Íþróttahús Lundarskóla. Nemendum 
er ekið í þessa kennslu.  Að auki fara svo allir nemendur einu sinni í viku í útiíþróttir 
sem oftast eru kenndar á íþróttavelli skólans.  
Segja má að þessi lýsing hafi staðist í öllum aðalatriðum.  Nemendur gera vikuáætlanir 
frá og með 4. bekk.  "Hringekjuform" hefur mikið verið nýtt í kennslunni í vetur með 
því er átt við stöðvavinnu þar sem nemendur færast milli viðfangsefna í litlum hópum. 
Nokkuð var um útikennslu en skólinn hefur samstarf við Naustatjörn og Lundarskóla 
um nýtingu "útikennslustofu" í Naustaborgum.  Snorri Bergþórsson, sem sá að hluta um 
útikennslu í bæði Lundarskóla og Naustaskóla, fór öðru hvoru með litla hópa í 
útikennslustofuna, bæði með öðrum kennurum og án þeirra, þar sem unnið var að 
ýmsum verkefnum. Að öðru leyti vísast til greinargerða kennarateyma og kafla um mat 
á skólastarfinu.   

 

Valgreinar 

Nemendur í 8. bekk áttu kost á að velja sér valgreinar, var þar um að ræða um fjórðung 
námstíma nemenda.  Hluti valgreinanna var kenndur innan skólans en einnig gafst 
nemendum kostur á að velja valgreinar sem kenndar eru í samstarfi við aðra skóla 
bæjarins.  Veturinn 2010-2011 voru nemendur í eftirfarandi valgreinum:  
Í Naustaskóla: Heimilisfræði, hönnun og smíðar, upplýsingatækni, áhugasvið, 
tónmennt, myndmennt. 
Í samstarfi við Brekkuskóla: Fatahönnun, myndlist, handbolti/körfubolti. 
Í samstarfi við Lundarskóla: Útivist. 
Í samstarfi allra grunnskóla bæjarins: Tónlist og tölvur, handboltaskóli, útivist og 
hreyfing, myndlist. 
Auk þess áttu nemendur þess kost að fá íþróttaiðkun, félagsstörf eða nám í sérskólum 
metið í stað valgreina og nýttu flestir nemendur sér þann kost að einhverju marki.  

 

Námsmat 

Við formleg skil á námsmati var notast við svokallað “leiðsagnarmat” sem er hluti af 
kerfinu mentor.is.  Skil með þessum hætti fóru fram tvisvar yfir veturinn, í byrjun janúar 
og við skólalok.  Í fyrra tilfellinu voru foreldrar beðnir um að setjast niður með 
nemendum og leitast við að meta með þeim hina ýmsu þætti skólastarfsins, bæði hvað 
varðar nám og félagslega þætti. Þótti okkur þetta fyrirkomulag gefa bærilegt yfirlit yfir 
stöðu nemenda en ljóst er að koma þarf námsmatsupplýsingum bæði tíðar og 
fjölbreyttar til foreldra og nemenda. Unnið var að því að lista upp námsmarkmið í 
íslensku og stærðfræði þar sem námi í skólanum er skipt upp í 20 þrep og má þá hafa 
sem viðmið að hver nemandi ljúki tveimur þrepum á hverju námsári, þó að sjálfsögðu 
geti hver og einn farið á sínum hraða.  Eftir áramót voru þessi markmið tilbúin til 
notkunar í mentorkerfinu og hafa kennarar verið að prófa sig áfram með að meta 
nemendur m.t.t. markmiðanna og öðlast þannig yfirlit yfir stöðu bæði hvers og eins og 

hópsins í heild.  Þarna er um öflugt verkfæri að ræða og er hugmyndin að það geti nýst í 
framtíðinni til að gefa greinargóðar upplýsingar um stöðu nemenda.  Áfram þarf að 
halda við að lista upp markmið í öðrum námsgreinum en einnig stöðugt að endurskoða 
og endurbæta þau markmið sem fyrir eru. Þá var í vetur unnið að skilgreiningum og 
stefnumótun varðandi notkun á námsmöppum og eru þær komnar í notkun að vissu 
marki á flestum stigum skólans. Að öðru leyti vísast til skrifa kennarateyma síðar í 
skýrslunni um námsmat í hverjum námshóp fyrir sig.  

 

Mötuneyti  

Leikskólinn Naustatjörn sá um matreiðslu fyrir Naustaskóla eins og áður. Starfsmaður 
frá Naustaskóla starfaði í eldhúsi að morgni en maturinn var svo fluttur yfir í 
hitakössum fyrir hádegið, skammtað var úr hitaborðum á hvorri hæð og nemendur 
mötuðust á kennslusvæðum þar sem ekki er um matsal að ræða í húsinu. Eins og áður 
var gert ráð fyrir að allir nemendur myndu kaupa mat í mötuneytinu, foreldrar voru því 
ekki beðnir um að skrá nemendur heldur gefinn kostur á að skrá þá úr mat.  Niðurstaðan 
varð að um 97 % nemenda voru skráðir í mötuneytið. Það er nokkur minnkun frá fyrra 
ári þegar allir nemendur voru skráðir.  Starfsmannaskipti urðu í eldhúsinu milli ára, það 
olli nokkrum byrjunarerfiðleikum um haustið og má hugsanlega skrifa minnkaða 
þátttöku í mötuneytinu á það mál.    
Boðið var upp á ávaxtaáskrift og nýttu 79 % nemenda þá þjónustu, þar er líka um 
nokkra minnkun að ræða en á fyrra ári var nýtingarhlutfall 87%.  

 

Frístund 

Að lokinni kennslu gefst 6 – 9 ára 
nemendum kostur á að vera í Frístund 
til kl. 16:15.  
Þar geta börnin leikið við félagana, 
verið úti, lesið, unnið í heimanámi, hvílt 
sig og margt fleira. Frístund er opin alla 
daga sem skólinn starfar, og auk þess í 
fríum á starfstíma skólans og flestum 
starfsdögum.  Foreldrar greiða fyrir 
vistun nemenda í Frístund skv. 
gjaldskrá.  Viðmiðunarreglur fyrir 
Frístund, gjaldskrá og fleiri upplýsingar  er að finna á heimasíðu skólans. 
Forstöðumaður Frístundar er Hrafnhildur Stefánsdóttir.  Sl. vetur voru á bilinu 60-71 
börn í Frístund.  

 

Bókasafn 

Áfram hefur verið haldið með að auka við bókakost bókasafns skólans, keypt var inn 
nokkuð af bókum og áfram hafa borist bókagjafir frá velunnurum skólans.  Ritari 
skólans annast umsjón safnins og afgreiðslu.  

 

Samstarf við Naustatjörn 

Naustaskóli og leikskólinn Naustatjörn eru staðsett á sömu lóð við Hólmatún 2 og hafa 
með sér töluverða samvinnu sem hefur gengið afar vel. Ein af deildum leikskólans 

(Fífilbrekka) er til húsa innan veggja Naustaskóla, umtalsvert samstarf er milli 
Frístundar og Fífilbrekku, samstarf hefur verið milli Fífilbrekku og kennara 1. bekkjar 
vegna undirbúnings leikskólanemendanna undir grunnskólagönguna, stofnanirnar 
samnýta eldhús Naustatjarnar og þvottaaðstöðu í Naustaskóla, búnaður og húsgögn hafa 
verið samnýtt og lánuð milli húsa, fyrir hefur komið að starfsmenn hafa verið lánaðir 
milli stofnana, Naustatjörn hefur stutt við vinnu varðandi umhverfismál í Naustaskóla, 
og unnið er í samstarfi að innleiðingu agastefnu með tilheyrandi sameiginlegu 
námskeiðahaldi fyrir starfsfólk o.fl.   
Samstarfsáætlun skólanna má nálgast á heimasíðu Naustaskóla.  

 

Endurmenntun og starfsþróun 

Endurmenntun starfsmanna skiptist annars vegar í þætti sem teknir eru fyrir 
sameiginlega og hins vegar einstaklingsbundna þætti sem einstakir kennarar nýta sinn 
skilgreinda endurmenntunartíma í ár hvert. Unnið var samkvæmt 
endurmenntunaráætlun skólans, bæði fyrir starfsmannahópinn allan og einstaka hópa 
innan hans, en einnig höfðu einstakir starfsmenn hana til hliðsjónar við sínar 
endurmenntunaráherslur. Hér verður stiklað á stóru um þá þætti sem teknir voru fyrir.  
 
Viðfang Hópur Markmið Tími 

Jákvæður agi Allir Innleiða agastefnuna Jákvæður agi á árangursríkan 
hátt í skólanum 

 2 dagar í ágúst, eftirfylgni og 
umræður um veturinn 

Námsmat Kennarar Samræming námsmatsaðferða, notkun 
námsframvinduhluta mentor og samþætting við 
notkun á náms/ferilmöppum.  

1 dagur í ágúst, umræður oftar 
um veturinn 

Byrjendalæsi Kennarar 
á yngra 
stigi 

Innleiðing Byrjendalæsis haldi áfram af fullum krafti 
í yngri bekkjum skólans og kennsluaðferðin festist í 
sessi.  

Smiðjur nokkrum sinnum yfir 
veturinn 

Orð af orði Kennarar 
á eldra 
stigi 

Að kennarar í 4.-8. bekk læri að beita 
kennsluaðferðinni Orð af orði og hún festist í sessi.  

Fundir nokkrum sinnum yfir 
veturinn  

Notkun 
Numicon 
kubba 

Kennarar 
á yngra 
stigi 

Kynning á hugmyndafræði og notkunarmöguleikum 
Numicon kubbanna 

Námskeið í ágúst 

Sjálfsstyrk-
ing og 
tölvufærni 

Skólaliðar 
og 
stuðn.fltr. 

Styrkja skólaliða og stuðningsfulltrúa í starfi og 
kenna hagnýta tölvunotkun, vefpóst, mentor o.fl.  

Námskeið í ágúst, eftirfylgni í 
mars 

Lýðræði í 
skólastarfi 

Allir 
kennarar 

Að efla lýðræðisleg vinnubrögð innan skólans.  fræðslufundur í ágúst  

Jafningja- 
stuðningur 

Stjórnend
ur / 
kennarar 

Stjórnendur og kennarar nýti sér jafningjastuðning til 
starfsþróunar 

heimsóknir kennara hver til 
annars á vorönn 

Náms-
samfélag 

Stjórnend
ur / allir 

Unnið verði að því að skilgreina og móta 
námssamfélag í Naustaskóla  

Umræður, kynningar og lestur 
greina öðru hvoru um 
veturinn 

Verndarar 
barna 

Allir Starfsmenn þekki einkenni ofbeldis og 
kynferðislegrar misnotkunar gagnvart börnum og séu 
upplýstir um viðbrögð 

Námskeið í október 

Andleg 
sjálfsvörn 

Kennarar Starfsmenn séu upplýstir um eigin tilfinningar og geti 
brugðist við álagi í starfi og einkalífi 

Fyrirlestur í febrúar 

 
Auk framantalins fóru einstakir starfsmenn á námskeið og sóttu ráðstefnur.  Kennarar 

og þjálfar skiluðu yfirliti í lok skólaársins yfir þá endurmenntun sem þeir höfðu aflað sér 
og hvernig þeir höfðu nýtt þann tíma sem skilgreindur er í kjarasamningi til 
endurmenntunar og undirbúnings. Starfsþróunarsamtöl eru nýtt til að fara yfir 
endurmenntun starfsmanna og leggja línur um áframhald. Endurmenntunaráætlun 
skólans er að finna í starfsmannahandbók.  

Rannsóknarverkefni um námssamfélag 

Haustið 2009 fór af stað rannsóknar- og þróunarvinna í samvinnu Birnu Maríu 
Svanbjörnsdóttur, doktorsnema við Menntavísindasvið HÍ, og skólastjórnenda 
Naustaskóla. Rannsóknin mun standa yfir þriggja ára tímabil og miðar að því að 
rannsaka hvort ákveðin aðferð forystu stuðli að námssamfélagi, í hverju hún felist og 
hvernig megi standa að henni. Upplýsinga er aflað með ýmsu móti, s.s. með viðtölum, 
vettvangsathugunum, leshringjum, samræðum og niðurstöðum námsárangurs nemenda. 
Unnið er að stefnumótun, hugtök skilgreind, sett niður viðmið um árangur, þar sem m.a. 
er stuðst við niðurstöður úr viðtölum og samræmdum prófum.  
Rannsóknin gagnast skólanum m.a. á þann hátt að skólastjórnendur fá mikla endurgjöf 
frá rannsakanda, gagnlegar spurningar, upplýsingar og leiðbeiningar. Unnið var skv. 
framkvæmdaáætlun um verkefnið en hún var svo endurskoðuð í júní 2011.  

 

Umhverfismál 

Segja má að fyrstu skref hafi verið stigin að því markmiði skólans að uppfylla skilyrði 
um Grænfánann þó að enn hafi ekki verið formlega sótt um þá viðurkenningu.  Í vetur 
höfum við haldið áfram að flokka pappír og hefur ritari skólans leitt þá vinnu.  
Naustatjörn hefur veitt okkur aðgang að ýmsu efni sem þau hafa unnið s.s. merkingum 
og plakötum með ýmsum ábendingum varðandi umhverfismál og hafa þær verið 
hengdar upp á viðeigandi stöðum. Næsta haust mun verða tekin upp flokkun í samræmi 
við nýjar reglur Akureyrarbæjar um flokkun úrgangs frá heimilum og stofnunum.  

 

Jákvæður agi - bekkjarfundir 

Sú uppeldisstefna sem lögð er til grundvallar í Naustaskóla nefnist “Jákvæður agi”. 
Stefnan byggir á svokallaðri “sjálfsstjórnarkenningu”, sem felur það í sér að horft er á 
orsakir hegðunar og það gildismat sem býr að baki þegar leitast er við að ná fram 
leiðréttingu, frekar en að reyna einfaldlega að breyta hegðuninni með umbun og 
refsingu eins og lengi hefur tíðkast með ýmsum atferlismótunarkerfum.  
Grundvallaratriði í stefnunni er markviss notkun gæðahringja (bekkjarfunda) til að 
þjálfa nemendur í samskiptum og æfa þá í að finna sameiginlega lausnir á þeim málum 
sem upp koma. Finna má nánari upplýsingar um stefnuna á vef skólans 
http://www.naustaskoli.is/page/jakvaedur_agi  
Á haustdögum var haldið u.þ.b. 8 klst námskeið fyrir alla starfsmenn skólans.  Var þar 
um að ræða samstarfsverkefni Naustaskóla, Naustatjarnar, Glerárskóla og 
Hrafnagilsskóla. Þeir starfsmenn skólanna sem höfðu sótt námskeið um agastefnuna til 
New Jersey í maí 2010 hjálpuðust að við framkvæmd námskeiðsins.  Þessu var svo fylgt 
eftir með umræðum á fundum, með því að útvega kennurum þýðingu á ýmsum 
verkefnum sem nýtt voru með nemendum, þá stóðu skólarnir sameiginlega að hönnun 
og prentun veggspjalda sem komið hefur verið fyrir á veggjum skólans og eru þau til 
þess fallin að minna starfsmenn og nemendur á ýmsa þætti stefnunnar. Skólarnir fengu 
sameiginlega styrki úr Sprotasjóði og Vonarsjóði, alls 1.050.000 árið 2010 og sömu 
upphæð árið 2011.  Styrkir ársins 2010 voru aðallega nýttir til ferðar fulltrúa skólanna á 
námskeið í USA og til hönnunar og prentunar veggspjaldanna. Styrkur ársins 2011 fer 
að stórum hluta til námskeiðshalds haustið 2011 en þá mun koma fyrirlesari frá 
Ameríku sem heldur 2ja daga námskeið fyrir kennara skólanna.  Skýrslur um 
innleiðingu JA verða birtar á vefsíðum Vonarsjóðs og Sprotasjóðs.  

Nemendaverndarráð  
Nemendaverndarráð starfar við skólann skv. grunnskólalögum og reglugerð um 
nemendaverndarráð í grunnskólum. Hlutverk nemendaverndarráðs er að samræma 
skipulag og framkvæmd þjónustu við nemendur varðandi heilsugæslu, námsráðgjöf og 
sérfræðiþjónustu, vera skólastjóra til aðstoðar við gerð og framkvæmd áætlana um 
sérstaka aðstoð við nemendur.  Þurfi nemendi á sérstakri aðstoð að halda vegna fötlunar, 
sjúkdóms, félagslegra eða tilfinningalegra erfiðleika, geta starfsmenn skólans eða 
foreldrar óskað eftir umfjöllun nemendaverndarráðs.  Í ráðinu sátu veturinn 2010-2011 
skólastjóri, deildarstjóri og skólahjúkrunarfræðingur. Auk þess funduðu reglulega með 
ráðinu sálfræðingur (Tryggvi Ingason) , starfsmaður barnaverndar (Þorleifur Níelsson) 
og sérkennsluráðgjafi (Elín Sigurbjörg Jónsdóttir) frá Akureyrarbæ. Þessir aðilar 
önnuðust jafnframt ráðgjafar- og sálfræðiþjónustu við skólann.   
Nemendaverndarráð fundaði að jafnaði á fimmtudögum kl. 8:45 

 

Skólahjúkrun 

Heilsugæslu í grunnskólum Akureyrar er sinnt af hjúkrunarfræðingum og læknum frá 
Heilsugæslustöðinni á Akureyri. Hjúkrunarfræðingur skólans er Ingibjörg S. 
Ingimundardóttir. Hún var í 28% starfi við skólann og hafði viðveru á þriðjudags-, 
fimmtudags- og föstudagsmorgnum.  
 

 

Námsráðgjöf 

Aðalheiður Skúladóttir er náms- og starfsráðgjafi við skólann í 40% starfi.  Helstu 
verkefni námsráðgjafa eru að veita nemendum og foreldrum ráðgjöf varðandi námið og 
skipulag þess.  Skrifstofa náms- og starfsráðgjafa er á annari hæð skólans.  

Sjá greinargerð námsráðgjafa síðar í skýrslunni.  
 

 

Stuðningskennsla / þjálfun 

Bryndís Björnsdóttir, deildarstjóri, hefur annast umsjón með stoðþjónustu skólans og 
stuðningskennslu og kennsluskylda hennar (8 kst) hefur nýst á því sviði.  Hún hefur 
unnið með kennurum að því að aðlaga námsefni og finna einstaklingsbundnar lausnir 
auk nokkurrar þjálfunar- og greiningarvinnu.   
Við skólann starfar iðjuþjálfi  í 60% starfi og þroskaþjálfi í 75% starfi. Starfssvið þeirra 
er að vinna með teymum skólans, að þjálfun og stuðningi bæði við einstaka nemendur, 
námshópa og einnig að styðja kennara í starfi með ráðgjöf og eftirfylgni í einstökum 
málum er varða bæði einstaklinga og námshópa. Þroskaþjálfi hefur sl. vetur að mestu 
starfað með teymi 1. bekkjar en iðjuþjálfi starfar þvert á teymi (sjá greinargerð 
iðjuþjálfa síðar í skýrslunni).   
Við skólann hafa starfað fjórir stuðningsfulltrúar, einn með hverju teymi í skólanum.   

Skýrslur starfsmannahópa 
 
Skýrsla kennara í 1. bekk 
Um haustið byrjuðu 32 börn í 1.bekk, 17 drengir og 15 stúlkur. Eftir áramót fækkaði 
nemendum um þrjá, einn dreng og tvær stúlkur. Starfsfólk tengt 1.bekk voru Jóhanna 
Freydís Þorvaldsdóttir umsjónarkennari, Lilja Þorkelsdóttir umsjónarkennari, Hafdís 
Björg Bjarnadóttir þroskaþjálfi og Sandra Mjöll Tómasdóttir stuðningsfulltrúi. Þar sem 
markmið skólans er teymisvinna skiptu meðlimir teymisins með sér verkum við 
kennslu.  
Fyrirkomulag kennslu: 
Í fyrsta bekk er unnið samkvæmt hugmyndafræði  Byrjendalæsis og öllum 
námsgreinum fléttað saman í þemu. Mikið var unnið í hringekjum þar sem nemendum 
var skipt í 3-5 hópa (allt eftir viðfangsefni) og rúlluðu þessir hópar á milli stöðva yfir 
daginn.  
Fyrsta þema haustsins var nærumhverfið og notuðum við bókina Asnaskóli til þess. Þar 
tókum við fyrir skólaumhverfið og reglur, lögðum áherslu á samvinnu og stafi. Í næsta 
þema tókum við fyrir dreka og unnum með það viðfangsefni í fjórar vikur. Helstu 
áherslur voru á stafavinnu, lestur og ritun. Við tókum því næst fyrir skessur og tröll, 
notuðumst við fjórar mismunandi bækur í fjórar vikur. Áherslurnar voru fyrst á rím og 
málörvun, næst kom fjölskyldan, skrift og lestur, síðan orðavinna og vináttan. Í kjölfarið 
tókum við tveggja vikna Grýluþema með 
áherslu á rím og ritun. Til þess notuðum við 
Grýlukvæði Jóhannesar úr Kötlum. Í desember 
byrjuðum við á jólaþema þar sem  við notuðum 
Jólasveinavísur Jóhannesar úr Kötlum og þar 
snerust markmiðin m.a. um samnöfn/sérnöfn, 
samsett orð, ritun og fleira. 
Strax eftir áramótin byrjuðum við á álfaþema 
og breyttum þá um stíl og fórum meira að 
vinna eftir söguaðferðinni, þar var um að ræða 
þriggja vikna þema. Krakkarnir byrjuðu á hugstormun um álfa og gerðu sitt eigið 
hugtakakort um álfinn sinn. Nemendur unnu svo áfram út frá hugtakakortinu, gerðu m.a. 
sögu um álfinn, teiknuðu hýbýli hans, lærðu álfadans og fl. Áherslan var á framkomu, 
ritun og að kynnast ýmsum þjóðsögum. Þemað endaði á kaffihúsaboði fyrir foreldra 
með 2.-3. bekk þar sem nemendur sýndu dans og sungu. 
Í lok janúar byrjuðum við á stóru þema um líkamann sem náði yfir fimm vikur. Inn í 
þessar vikur kom árshátíð og æfingar. Markmiðin voru að læra helstu staðreyndir um 
líkamann og hvernig hann starfar, hvernig við verðum til, um mataræði, ritun og lestur. Í 
byrjun mars vorum við með áhugasviðsþema þar sem nemendur gátu valið hvort þeir 
vildu læra um íslensk dýr, risaeðlur eða útlend dýr. Við lögðum mikla áherslu á ritun í 
þessu þema og lestur fræðibóka. Við kynntum fyrir þeim söguorminn þar sem áherslan 
er á uppbyggingu sögu þ.e. byrja á persónusköpun, því næst umhverfi, síðan vandi og 
loks lausn vanda. Við kynntum einnig fyrir þeim uppbyggingu fræðitexta og í lokin 
unnum við heilmikið veggverkefni um dýrin og heimkynni þeirra ásamt því sem 
nemendur unnu sinn eigin fræðitexta. Lokaþemað okkar var svo samkrull af umhverfinu 
þar sem við lærðum helstu umferðarreglur, umferðamerki, form, fræddumst um 
árstíðirnar, tímann og fleira. Á vordögum fórum við heilmikið út, bæði í vettvangsferðir 
og bara til þess að leika saman. 
Nemendur fengu tvo íþróttatíma á viku og einn sundtíma og var annar íþróttatíminn 
alltaf útiíþróttir.  Tónmennt var kennd einu sinni í viku þar sem nemendahópnum var 
skipt í tvennt og fékk hvor hópur 30 mínútur. Tónmenntakennari kom af og til á svæðið 

okkar aukalega og spilaði og söng með okkur. 
Einu sinni í viku skiptum við nemendum í þrjá hópa þar sem allir fengu 
verkgreinakennslu (heimilisfræði / textílmennt / smíði) á móti lífsleikni og stærðfræði. 
Stærðfræðikennsla fór að öðru leyti fram í hringekjum og einnig myndmenntakennsla í 
tengslum við þema hverju sinni.  
Bekkjarfundir voru einu sinni í viku og notuðum við lífsleikninámsefnið Vinir Zippýs 
sem byggir á umræðum. Eftir áramót bættust við fundir í lok dags sem við köllum 
Gæðahring.  
Þrír nemendur fengu sérstakrar einstaklingsnámskrár sem voru kynntar fyrir foreldrum 
og unnið var eftir í teyminu. 
Samvinna með 2.-3. bekk. 
Í drekaþemanu fyrst um haustið unnum við einn dag með 2.-3. bekk og gekk það 

afskaplega vel. Kennarar settu upp 10 stöðvar, 
skiptu öllum nemendum upp í 10 hópa og svo 
færðust nemendur á milli stöðva og unnu 
verkefni. Þar sem við vorum að vinna svona í 
fyrsta skipti voru allar stöðvar einhverskonar 
föndur eða leikjastöðvar og mikil gleði ríkti hjá 
öllum við þessa vinnu, við gerðum m.a. stóran 
dreka og drekahelli. 
 Í lok október fórum við í sameiginlegt þema 
með 2.-3. bekk þar sem allt gekk út á að laga b-p-

d rugling nemenda. Krakkarnir völdu sjálf á hvaða stöðvum þau unnu, fóru á milli og 
unnu verkefni eða spiluðu þar sem allt miðaðist við að kenna munin á b-p-d.  
Í Grýluþemanu unnum við í tvo daga með 2. og 3. bekk þar sem unnið var mikið með 
rím og föndur.  
Námsmat 
Í 1. bekk var notað símat og leiðsagnarmat. Lögð voru fyrir þrjú læsipróf, tvær 
skriftarkannanir, þrjú lestrarpróf/stafakannanir og reglulega munnlegar kannanir fyrir 
íslensku og stærðfræði. 
Foreldrasamstarf 
Við byrjuðum haustið á 30 mínútna viðtölum við foreldra og barn. Þann 1. mars 
boðuðum við svo öll börn og foreldra aftur í viðtal og tókum stöðuna. 
Foreldrasamstarfinu var þannig háttað að við sendum tölvupósta eftir þörfum og héldum 
fundi þegar þörf var á. Á föstudögum var sendur heim tölvupóstur um það sem var á 
dagskrá hjá okkur í vikunni sem leið og hvað var framundan í þeirri næstu. 
Upplýsingum var komið til foreldra um hvernig hægt væri að vinna heima með 
nemendum t.d. varðandi stafakennslu og fleira, þar sem heimanám sem slíkt var ekki 
sent heim fyrir utan heimalestur. Skólafærninámskeið var haldið 22. september þar sem 
foreldrum var kynnt starfið og kennsluhættir.  
Í byrjun nóvember buðum við foreldrum í heimsókn til þess að ljúka við tröllaþemað 
okkar, sýndum samveruatriðið okkar og spjölluðum. 
Í byrjun desember buðum við foreldrum aftur og þá í kaffi til okkar. Við höfðum þann 
háttinn á að foreldrar drengja komu í heimsókn kl 9:00 á föstudagsmorgni og snæddu 
dýrindis smákökur og konfekt sem börnin höfðu bakað. Foreldar stúlkna komu svo í 
heimsókn kl 10:00, sátu saman og spjölluðu og gæddu sé á veitingum. 
Eftir áramótin buðum við foreldrum svo enn í heimsókn eftir vinnu með 2. og 3. bekk. 
Við höfðum tekið stórt álfaþema og lærðum þar skemmtilegan álfadans sem við sýndum 
foreldrum á þessum degi. Síðan var kaffi og meðlæti. 
Einn daginn kom foreldri til okkar og sýndi ýmsar gerðir af fiskum og öðrum 
sjávardýrum sem var virkilega áhugavert og skemmtilegt.  

Vettvangsferðir 
 Fórum í Lystigarðinn á haustdögum og lékum okkur þar í góða stund. 
 Síðan fórum við í Naustaborgir og skoðuðum okkur um og leituðum að álfum. 

Út frá þeirri heimsókn unnum við skemmtilegt líkan af Naustaborgum. 
 Í nóvember var farið í sleðaferð í Naustaborgir og þar drukkum við kakó og 

borðuðum snjó. 
 Í lok mars var útivistardagur í skólanum og fóru allir í sleða/skíðaferð í 

Hlíðafjall. 
 Við fórum í þrígang í heimsókn á Amtsbókasafnið og sóttum okkur bækur til að 

nota í þemum. 
 Eftir páskafrí fórum við í Naustaborgir og sóttum okkur efnivið í 

flokkunarvinnuna í stærðfræði.  
 Í byrjun maí, í umhverfisþema, fórum við í heimsókn í endurvinnsluna og 

fræddumst þar um hvað verður um það rusl sem til fellur hjá okkur. 
 Um miðjan maí fórum við í vettvangsheimsókn í kirkjugarðinn og lukum þar 

með Zippý-vinnu vetrarins. Ræddum um söknuð, missi og breytingar.  
 Í lok maí fórum við í ísferð í Brynju. 

Uppákomur 
 Fjórum sinnum vorum við með skemmtiatriði á samverustund og tókst vel. Við 

buðum upp á söng, dans, fimleikaatriði og hljóðfæraleik. 
 21. október fórum við í Hof og sáum verkið Pétur og úlfurinn.  
 24. febrúar var árshátíð skólans og atriðið frá fyrsta bekk sem tengdist 

Bakkabræðrum, tókst einstaklega vel. 
Mat á starfinu með hliðsjón af könnun meðal foreldra  
Góð svörun var frá 1. bekk og virðast foreldrar yfir heildina vera nokkuð sáttir. 
Foreldrum virðist vanta meiri upplýsingar um námslega stöðu barna sinna og einu 
foreldri þykir skólinn ekki koma til móts við þarfir barnsins síns, sem er miður. Einnig 
er slæmt að sjá að ekki séu gerðar eðlilegar námskröfur að mati eins foreldris og að einu 
barni líði ekki vel í skólanum. Könnunin sýnir að foreldrar vilja að kennarar hafi oftar 
samband þegar vel gengur hjá börnum þeirra.  
Það sem hefur gengið vel 
Skipulag kennslu hefur gengið mjög vel og öll samskipti hafa verið góð innan 
teymisins. Misjafn bakgrunnur og reynsla teymismeðlima hefur nýst vel í starfinu í 
vetur og teljum við að við höfum nýtt hæfileka og krafta allra í teyminu nokkuð vel. 
Nemendahópurinn er einstaklega vel samansettur og námsárangur varð mikill. Mikið 
var um fjölbreytta kennsluhætti og námsaðlögun gekk vel.  
Það sem hefur gengið miður 
Erfitt var að finna sameiginlegan samráðstíma fyrir alla í teyminu sem hafði áhrif á 
upplýsingaflæði. Einn teymismeðlimur var í hlutastöðu og hafði það áhrif m.a. á 
upplýsingar og þátttöku í ákvörðunum varðandi skipulag kennslunar.  
Það sem þarf að hafa í huga næsta vetur 
Tryggja þarf fasta samráðstíma allra teyma. Gæta þess að foreldrar séu betur upplýstir 
um námslega framvindu, þ.e. skýrara námsmat og vitnisburð. Muna þarf að senda 
jákvæðar upplýsingar heim um nemendur, jákvæðni elur af sér jákvæðni. Gaman væri 
að fá foreldra meira til samstarfs, t.d. aðstoða við ýmislegt í skólanum, vera með 
„sýnikennslu“, segja frá einhverju skemmtilegu/áhugaverðu og fara t.d. í 
vinnustaðaheimsóknir. 

Skýrsla kennara í 2.-3. bekk 
Tölulegar upplýsingar 
Fjöldi nemenda: 64 
 Í árgang 2002 voru 30 nemendur skráðir. Einn nemandi var frá vegna veikinda í allan 
vetur, á sjúkrahúsi fram á vorið en kom þá heim og fékk heimakennslu á vordögum. 
Í árgang 2003 voru 34 nemendur skráðir. Einn nemandi hætti í desember. 
Drengir fæddir 2002: 19    Stúlkur fæddar 2002: 11 
Drengir fæddir 2003: 17    Stúlkur fæddar 2003: 17 
Starfsmenn 
Agnes Þorleifsdóttir stuðningsfulltrúi  60% starfshlutfall 
Brynja Dögg  Hermannsdóttir kennari 100% starfshlutfall 
Halla Jóhannesdóttir  kennari 100% starfshlutfall 
Inga Lilja Ólafsdóttir kennari 85% fram í febrúar en fór þá í 100% starfshlutfall 
Yrsa Hörn Helgadóttir kennari 100% starfshlutfall 
Stuðningsfulltrúi  var nýttur fyrir alla þá nemendur sem þurfti að hafa afskipti af.  
Kennslufyrirkomulag 
Stærstan hluta vetrar  skiptum við nemendum  í 3-4 námshópa (þ.e. 3-4 krókar).  Í 
krókunum fóru fram innlagnir, gæðahringir 2x í viku,  lestur framhaldssögu og spjall 
um það sem á okkur brann þá stundina.   Hópunum var reglulega skipt upp og kennarar 
skiptu einnig um króka.  Þegar leið á vorið var ákveðið að prófa að hafa þrjá námshópa 
og einn kennara þar með á „lausu“.  Hlutverk  þess „lausa“ var þá að sinna þeim 
nemendum sem einhverra hluta vegna voru á flakki eða þurftu meiri aðstoð t.d. í lestri. 
„Lausi“ kennarinn tók líka að sér að skoða samkennara sína út frá markmiðum sem þeir 
höfðu sett sér.  Þetta fyrirkomulag reyndist vel og við mælum hiklaust með því að allir 
prófi sambærilegt fyrirkomulag. 

Það tók okkur svolítinn tíma að finna okkar 
fyrirkomulag í kennslunni sem okkur fannst 
henta hópnum.  Þegar við  byrjuðum að nota 
hringekjur sáum við að þær gengu vel og þær 
urðu þar með fastur liður í vinnunni okkar.  Í 
hringekjum var unnið á sex stöðvum 
(sjálfstýrandi eða kennarastýrðum ), 20-30 
mínútna lotur á hverri stöð með 12-15 nemendum  
í hóp.   Hóparnir voru ýmist blandaðir eða 
kynjaskiptir.  Verkefnin voru fjölbreytt, skrifleg 

og verkleg,  þ.e. mikil  hreyfing og uppbrot fyrir nemendur.  Miðvikudagar skáru sig úr 
að því leyti að þá höfðum við árgangaskipta hópa á móti íþróttakennslu.  Þann tíma 
nýttum við aðallega í að leggja inn nýja námsþætti í stærðfræði,  það gekk mjög vel 
vegna smæðar hópsins og auðvelt var að getuskipta og sinna þörfum nemenda.Unnið 
var að markmiðum (markmiðalistar eru á mentor) og áætlun að leiðum var samin í 
kringum hvert markmið en yfirleitt var unnið samtímis með fleiri en eitt markmið í einu 
(sjá áætlanir) 
Skipulag námsins 
Íslenska:  Byrjendalæsi átti hug okkar allan í vetur í íslenskukennslunni. Allir 
námsþættir íslenskunnar voru unnir í anda þess, auk þess sem stærðfræði og 
samfélagsfræði fléttuðust þar inn í.   
Eftirfarandi bækur voru notaðar sem gæðatextar - markmið fylgja: 
Nú blánar yfir berjamó og Könguló, Könguló vísaðu mér á berjamó. 
Markmið: stafróf og sérhljóðar og samhljóðar, sóknarskrift 
Landnámið, Leifur Eiríksson á ferð með Leifi heppna, Komdu og skoðaðu 
Landnámið, Krummi segir sögur, Víkingarnir koma. 






